
Іс №2-158/2015
Ш  Е  Ш  І  М

ҚАЗАҚСТАН  РЕСПУБЛИКАСЫ  АТЫНАН

2015 жылғы 14 мамыр                                                                     Шұбарқұдық кенті

Ақтөбе облысы Темір аудандық сотының судьясы А.И.Акмолдина, аудандық сотының ғимаратында жеңілдетілген іс жүргізу тәртібімен «Шұбарқұдық жылу» Коммуналдық мемлекеттік кәсіпорнының талабы бойынша Гулнур Жусибалиевадан 13 026 теңге берешегін өндіру туралы  азаматтық істі қарап, 
А Н Ы Қ Т А Ғ А Н Ы :

Талапкер «Шұбарқұдық жылу» КМК-ы сотқа берген талап арызында, «Шұбарқұдық жылу» КМК-ң және Шұбарқұдық кенті Кирпичная көшесі №5 үй №6 пәтер тұрғыны жауапкер Г.Жусибалиеваның арасында жылу қуатымен қамтамасыз ету бойынша қызмет көрсетуге шарт жасалғанын, келісім шарттың талаптары бойынша жауапкер уақытында, толық төлемақысын төлеп тұруға міндетті болғанын, алайда жауапкер келісім шарт бойынша өз міндеттерін ұзақ уақыт бойы орындамай отырғанын, 2015 жылғы 01 сәуірге жауапкердің берешегі 13 026 теңге болғанын көрсетіп, КМК-нің пайдасына жауапкерден берешегін және мемлекеттік баж салығын өндіруді сұраған.

Қазақстан Республикасының Азаматтық іс жүргізу кодексінің (бұдан әрі -ҚР АІЖК) 149-3 бабының 5-бөлігіне сай, іс жеңілдетілген іс жүргізу тәртібімен тараптардың қатысуынсыз қаралады. 

Жауапкер сотпен белгіленген мерзімнің ішінде талапқа қарсы құжаттар ұсынған жоқ.

Істегі дәлелдемелерді зерттеп, судья төмендегідей тұжырымға келеді.

Қазақстан Республикасыны Азаматтық кодексінің (бұдан әрі – ҚР АК) 7-бабының 1-бөлігіне сай азаматтық құқықтар мен мiндеттер заңдарда көзделген шарттар мен өзге де мәмiлелердің салдарынан пайда болады. 

ҚР-ның АК-нің 378-бабының 1-бөлігінде, 382-бабында, 386-бабының 1-бөлігінде екi немесе одан көп адамның азаматтық құқықтар мен мiндеттердi белгiлеу, өзгерту немесе тоқтату туралы келісімi шарт деп танылатыны, тиiстi шарттың мазмұны, заңдармен жазылған жағдайлардан басқасында, шарт ережелерi тараптардың өз қалауы бойынша белгiленетіні, шарт оны жасасқан кезден бастап күшiне енетіні және тараптар үшiн мiндеттi болып табылатыны қарастырылған.

ҚР-ның АК-нің 393-бабының 1-бөлігіне сай тараптар арасында шарттың барлық елеулi ережелерi бойынша тиiстi жағдайларда талап етiлетiн нысанда келісімге қол жеткен кезде шарт жасалды деп есептеледi. Шарттың мәнi туралы ережелер, заңдарда елеулi деп танылған немесе шарттардың осы түрi үшiн қажеттi ережелер, сондай-ақ бiр тараптың мәлiмдеуi бойынша келісімге қол жеткізуге тиiстi барлық ережелер елеулi ережелер болып табылады. 

ҚР-ның АК-нің 272-бабына сай мiндеттеме - мiндеттеме шарттары мен заң талаптарына сәйкес тиiсiнше орындалуға тиiс, ал мұндай шарттар мен талаптар болмаған жағдайда - iскерлiк қызмет өрiсіндегі әдеттегi құқықтарға немесе әдетте қойылатын өзге де талаптарға сәйкес орындалуға тиiс.

Сотта анықталғандай, талапкер мен жауапкердің құқықтық қатынастары жеке шарт негізінде пайда болған. Осы шарт бойынша «Қызмет көрсетуші» (талапкер)  «Тұтынушыға» (жауапкер) қызмет көрсетуге, яғни жылу қуатымен қамтамасыз етуді міндеттелген, ал «Тұтынушы» көрсеткен қызметі үшін ақысын төлеуді міндетіне алған.

Солай бола тұрса да, жауапкер талапкер алдындағы міндеттемесін орындамай, КМК-нің есебі бойынша жауапкердің берешегі 2015 жылғы 01 сәуірге 13 026 теңге құрайды. 

Бұл жағдайда сот, талап арыз толық мөлшерде қанағаттандыруға жатады деп есептейді.

ҚР-ның АІЖК-нің 110-бабының 1-бөлігінің талабына сай пайдасына шешім шығарылған тарапқа басқа тараптан іс бойынша жұмсалған барлық шығындарды сот алып береді.

Жоғарыдағыларға негізделе және ҚР-ның АІЖК-нің 217-219, 221, 223  баптарын басшылыққа алып, сот
Ш Е Ш І М   Е Т Т І:

«Шұбарқұдық жылу» КМК-ның талабы толық қанағаттандырылсын.

Жауапкер Гулнур Жусибалиевадан талапкер «Шұбарқұдық жылу» Коммуналдық мемлекеттік кәсіпорнының пайдасына 13 026 теңге берешегі және 390 теңге мемлекеттік баж салығы, барлығы 13 416 (он үш мың төрт жүз он алты) теңге өндірілсін.

Шешімге ол қабылданған күннен бастап он бес жұмыс күнінен аспайтын мерзімде Ақтөбе облыстық сотының апелляциялық сот алқасына Темір аудандық соты арқылы шағым жасалуы, наразылық білдірілуі мүмкін.

Темір аудандық сотының судьясы




А.И.Акмолдина


Көшірмесі дұрыс.

